
Annotatsiya: . Ilk yoshdagi bolaning kattalar bilan (hissiy va hissiy-predmetli) 

muomalasining eng oddiy turlari unda taassurotlarga bo‘lgan ehtiyojini rivojlantiradi, 

tasawurlarini shakllantiradi. Yangi harakat usullarini egallab borgan sayin bolalarning 

faolligi oshib boradi.Bunda tarbiyachi bola nutqini va muomala ma'daniyatini 

rivojlantirishda katta o'rin egallaydi. 

Kalit so'zlar:temp,didaktik o'yin,ijtimoiy munosabatlar, tabiat, jamiyat hodisalari. 

 

Insonni har tomonlama barkamol qilib tarbiyalash, xalqimizning azaliy orzusi bo‘lib, 

ajdodlarimiz ma’rifat, ma’naviyat va madaniyatni qanday qilib yosh avlodga o‘rgatish, ulami 

komillikka yetaklash yo‘llari, qonun-qoidalarini muttasil izlaganlar. Bu esa pedagogika 

fanining maydonga kelishiga sabab bo‘lgan. Chunki insonning ma’rifatli va ma’naviy 

komillikka erishishi pedagogika fanining yetakchiligida amalga oshiriladi. 

Bola shaxsining shakllanish jarayoni tarbiya va ta’lim sharoitida insoniyatning ijtimoiy-

tarixiy tajribasini o‘zlashtirish orqali amalga oshiriladi. Bu xilma-xil faoliyat turlarida ro‘y 

beradi. Natijada bola o‘zi yashayotgan jamiyat ijtimoiy munosabatlari sistemasiga kiradi. 

Bolaning ijtimoiy tajribani o‘zlashtirishi uzoq davom etadigan murakkab jarayondir. 

Qiyinchilik shundan iboratki, bola, bir tomondan, mazmun, hajm va umumlashtirish 

darajasi jihatidan murakkab bo‘lgan insoniy tajribani o‘zlashtirishi kerak bo‘lsa, ikkinchi 

tomondan, u mazkur tajribani o‘zlashtirish usullarini hali egallamagan bo'ladi.  

Tarbiya va ta’lim jarayonida tarbiyachi  bolaga tushunarli bo‘lgan mazmunni tanlaydi, 

uning o‘zlashtirishiga rahbarlik qiladi. Bola shaxsini rivojlantirishda tarbiyaning yetakchilik 

roli shu bilan belgilanadi. Bunda bolaning ruhiy-fiziologik imkoniyatlari, ularning jo‘shqinligi 

hisobga olinadi. Shu munosabat bilan tarbiya jarayonining o‘zi doimiy bo‘lib qolmaydi. U 

o‘zgarib boradi: uning mazmuni boyiydi va murakkablashadi, shakllari o‘zgaradi, o‘sayotgan 

odam shaxsigaBolaning dastlabki yoshlaridan boshlab faoliyatning eng oddiy turlari uning 

shaxsiy qobiliyatlarini, xususiyatlarini va atrofdagi narsalarga munosabatini 

shakllantirishning asosi hisoblanadi. Ilk yoshdagi bolaning kattalar bilan (hissiy va hissiy-

predmetli) muomalasining eng oddiy turlari unda taassurotlarga bo‘lgan ehtiyojini 

rivojlantiradi, tasawurlarini shakllantiradi. Yangi harakat usullarini egallab borgan sayin 

bolalarning faolligi oshib boradi. Biroq faollik darajasi, uning rivojlanishi irsiy jihatdan shart 

qilib qo‘yilgan zaminga, taqlid qilishga ham bog‘liq bo‘ladi. Hayotining dastlabki yillarida 



Международный научный журнал                                                          № 7(100), часть 1 

«Научный импульс»                                                                                                   Февраль, 2023 

522 
 

kattalar bilan muomala qilishni va buyumlar bilan ish olib borishni o‘z ichiga oladigan yo‘l-

yo‘riq, tadqiqot faoliyati bolalar faoliyatining asosiy turlari bo‘ladi. Tarbiyachilar bolalar 

bilan muomalada bo‘lar ekanlar, ularni buyumlar dunyosiga olib kiradilar. Shunday yo‘l 

bilan bolalar o‘ziga xos buyumlar bilan bog‘liq faoliyatni egallaydilar. Bunda muomalaning 

o‘zi bola uchun zarur ehtiyojga aylanadi. Buyumlar bilan bog‘liq faoliyatni tashkil etish 

oilada ham, maktabgacha ta’lim muassasasida ham bir va ikki yoshli bolalami tarbiyalash 

vazifalaridan biri hisoblanadi, chunki bu faoliyatda barcha bilish jarayonlari, maqsadlari va 

xulq-atvor sabablari rivojlanadi. Bu faoliyatda bolalar tarbiyachilar rahbarligida 

buyumlaming xususiyatlari, ular bilan qilinadigan harakatlar to‘g‘risida dastlabki bilimlarni 

o‘zlashtiradilar. Bola ikki yarim yoshga to‘lganda buyumlar bilan bog‘liq faoliyat va 

muomala ancha yuqori rivojlanish darajasiga ko‘tariladi, o‘yin va tasviriy faoliyatga o'tish 

uchun asos yaratiladi. Kattalar uyushtiradigan muloqot va faoliyatda bolalarda o‘zini o‘zi 

anglashning dastlabki shakllari shakllanadi. Bola o‘zini atrofdagi odamlardan ajratadigan, 

o‘z imkoniyatlarini anglab yetadigan bo‘la boshlaydi. Mustaqillik rivojlanishining ana shu 

bosqichida bolalar kattalaming vasiyligini qisman cheklashga intiladilar. 

O ‘zini o‘zi anglashning dastlabki shakllari xulq-atvor sabablarini shakllantirishning 

boshlanishi bo‘ladi.  

Tarbiyachi maktabgacha yoshdagi bolalarga tabiat, jamiyat hodisalari, kattalarning 

mehnati haqida boshlang‘ich bilim va tushunchalar beradi, ularga madaniy axloq, o‘z 

tengdoshlari va kattalar bilan madaniyatli munosabatda bo‘lish odatlarini singdiradi. Ularda 

yaxshilik, haqiqatgo‘ylik, adolat, jasurlik, kamtarinlik, kattalarga hurmat bilan qarash, 

tabiatga qiziqish, kuzatuvchanlik, o‘simlik va hayvonlarga g‘amxo‘rlik bilan qarash, 

mehnatsevarlik, kattalarning mehnati natijalarini asrab-avaylash kabi axloqiy sifatlarni 

tarbiyalaydi.Shu bilan bir qatorda muomala ma'daniyatini shakllantirib o'rgatib boradi. 

Bolalarni harakter xususiyatlarini shakllantirishda o'yinlarning ahamiyati. 

Didaktik o‘yinlar ta’limiy o‘yin sifatida bolalaming yosh xususiyatlariga mos keladigan 

o‘yinlar sirasiga kiradi. Didaktik o‘yinlarning muhim belgisi undagi qoidalarning 

mavjudligidir. 0 ‘yinda o‘yin niyati, o‘yin qoidalari, o‘yin harakatlari o‘rtasida uzviy aloqa 

mavjud. 0 ‘yin niyati o‘yin harakatlarining tabiatini belgilaydi. 0 ‘yin qoidasi esa, o‘yin 

harakatlarini, vazifasini hal etishga va o‘yindagi harakatlami amalga oshirishga yordam 

beradi. Didaktik o‘yinlar orqali bolalarga yangi bilimlar, tushunchalar berib boriladi. Bu 

o‘yinlarda bolaning har tomonlama rivojlanishi, bilim jarayoni, sensor madaniyati, nutq 

faoliyati, aqliy qobiliyatlari takomillashadi. 0 ‘yin qoidasiga rioya qilish, unga amal qilish 

o‘yin mazmunini boyitadi. Didaktik o‘yinlarda tabiiy narsa va buyumlardan keng 

foydalaniladi. Bolaning kun tartibida didaktik o‘yin uchun vaqt va joy ajratilishi kerak. 

Bunday o‘yinlar mashg‘ulot jarayonida va o‘yindan tashqari vaqtlarda guruh yoki yakka-

yakka o‘tkaziladi. Bunda o‘yin mazmuni va natijasi puxta aniqlanadi. Didaktik o‘yinlarda 

quvidagi qoidalarga amal qilinishi kerak: 

 1. Navbatma-navbat ta’sir etish. 

 2. So‘ralganda javob berish. 

 3. 0 ‘rtoqlari fikrini eshita olish. 

 4 .0 ‘yin jarayonida boshqalarga xalaqit bermaslik.  

5. 0 ‘yin qoidasini bajarish. 

 6. 0 ‘z xatosini tan olish. 

Didaktik o‘yinlarda bolalarning yosh, individual xususiyatlarini hisobga olish lozim. 0 

‘yinda o‘yin tempi va ritmi katta rol o‘ynaydi, juda sekin va bir tekisdagi temp bolani ko‘p 

kuttiradi, juda tez temp esa bolalami hayajonga soladi, turli bahs-munozaralarga olib 

keladi. Kattalar tomonidan o‘yin ishtirokchilarini to‘g‘ri baholash muhim ahamiyatga ega. 

O'yinlar orqali ham bola nutq qoidalarini o'rganib boradi.O'yindagi navbat kutish va 

qoidalarga solingan shart bolada atrofdagi insonlar bilan muomala kirishishni talab qiladi. 

   Tarbiyachi o'yinlar,faoliyat va markazlarda olib borilgan mashg'ulotlar orqali ham 

bolaga odob- axloq tushunchasi va xushmumalalikka o'rgata boradi. 

